




Cabaran yang Dihadapi oleh Malaysia 

 6.1	 Cabaran Dalaman Malaysia 

Pembentukan Malaysia menawarkan peluang ekonomi yang lebih 
luas kepada semua negeri. Hasil bahan asli yang disumbangkan 
oleh Sarawak dan Sabah meningkatkan jumlah eksport negara. 
Pengeluaran ekonomi negara bertambah daripada getah dan 
bijih timah kepada lada hitam, petroleum, minyak kelapa sawit, 
kayu balak dan koko. Walau bagaimanapun, negara menghadapi 
cabaran bagi menyeimbangkan pembangunan dan ekonomi 
di kedua-dua negeri ini.

1
Cabaran Pembangunan dan Sosioekonomi 
di Sarawak dan Sabah

Pembentukan Malaysia membuktikan kejayaan 
Persekutuan yang terdiri daripada 13 buah negeri. 
Walau bagaimanapun, negara terpaksa berhadapan 
dengan cabaran dalaman kerana mempunyai 
penduduk yang terdiri daripada pelbagai latar belakang 
kaum dan etnik. Pada masa yang sama, negara perlu 
mewujudkan keseimbangan pembangunan dan 
sosioekonomi. Cabaran utama bagi Malaysia adalah 
dalam bidang pembangunan dan ekonomi terutama 
di Sarawak dan Sabah. Selain itu, Malaysia juga 
menghadapi cabaran dalam persaingan politik 
yang boleh menggugat perpaduan kaum. Ancaman 
komunis turut menjadi cabaran bagi mewujudkan 
keamanan dan keselamatan negara. Kerajaan 
Persekutuan telah memainkan peranan utama 
dan bertanggungjawab dalam menghadapi 
cabaran berkenaan.

Negara kita menghadapi pelbagai cabaran selepas pembentukan Malaysia. Antara cabaran yang 
dihadapi termasuklah pembangunan dan sosioekonomi di Sarawak dan Sabah, krisis politik 
di Sarawak dan perpaduan kaum.

Buku Strategy for Action 
merupakan koleksi ucapan 
Tun Abdul Razak Hussein.
Sumber: Arkib Negara Malaysia.

Dalam buku Strategy for Action, 
Tun Abdul Razak Hussein meminta 
semua rakyat Malaysia agar 
lebih berdedikasi dalam usaha 
membangunkan negara menjadi 
tanah air yang gembira dan makmur 
bagi diri sendiri dan anak-anak 
(masa depan).

INFORMASI

Halaman 119 buku
Strategy for Action.

Saiz negeri yang besar bagi Sarawak dan Sabah menjadi cabaran dalam bidang perhubungan dan 
pengangkutan. Kedua-dua negeri masih bergantung pada sistem pengangkutan air (sungai dan laut) 
bagi tujuan perhubungan. Oleh itu, tugas utama kerajaan adalah untuk membina sistem perhubungan 
dan pengangkutan terutama kepada penduduk di kawasan pedalaman. Sejak pembentukan 
Malaysia, usaha menyeimbangkan pembangunan dilakukan melalui Rancangan Pembangunan Lima 
Tahun Malaysia. Sarawak dan Sabah dimasukkan dalam Rancangan Malaysia Pertama bermula 
pada tahun 1966.

Nyatakan cabaran pembangunan dan sosioekonomi yang dihadapi 
oleh negara selepas pembentukan Malaysia.

“Sebuah negara akan menikmati kemerdekaannya jika mempunyai 
kestabilan ekonomi dan kesejahteraan serta berkongsi kemakmuran 
dengan sebahagian besar rakyatnya.” 
YB Abdul Taib Mahmud, Menteri Komunikasi dan Kerja Raya dlm.
The Sarawak Gazette, 31 Ogos 1963.
Bincangkan usaha negara kita yang mempunyai latar belakang 
penduduk pelbagai kaum untuk berkongsi kemakmuran negara.

Mempelbagaikan Kegiatan Ekonomi

Sarawak dan Sabah mempunyai kekayaan hasil bumi yang banyak, namun rakyat masih mengamalkan 
pertanian sara diri. Bagi melibatkan rakyat dengan aktiviti ekonomi komersial, maka kerajaan perlu 
menyusun bidang pekerjaan. Dalam usaha menghadapi cabaran ini, kerajaan mempelbagaikan 
pertanian komersial seperti kelapa sawit, getah dan koko. Kerajaan juga membuka peluang kepada 
penduduk menyertai kegiatan ekonomi berkaitan dengan petroleum.

Memajukan Sistem Perhubungan dan Pengangkutan

Memajukan Sistem Pendidikan 

Kebanyakan sekolah yang wujud pada zaman British ialah sekolah vernakular Inggeris dan Cina yang 
berada di kawasan bandar. Penduduk di kawasan pedalaman tidak mendapat peluang secukupnya 
untuk bersekolah. Oleh itu, usaha ditumpukan untuk membina sekolah dan melatih tenaga guru bagi 
memberikan pendidikan kepada penduduk, khususnya kaum bumiputera.

Gambar buah koko, lada hitam, 
kayu balak dan kelapa sawit.

Mengapakah perpaduan menjadi agenda penting dalam sesebuah negara?

Kabinet Pertama Sarawak.
Dari kiri: Awang Hipni Pengiran Annu, Dunstan Endawie anak 
Enchana, Stephen Kalong Ningkan, Abdul Taib Mahmud, Teo 
Kui Seng dan James Wong Kim Min. 
Sumber: Sanib Said, 2016. 22 Julai 1963 Dalam Sejarah Sarawak. 
Kuching: Sanib Said.

Stephen Kalong Ningkan.
Sumber: Arkib Negara Malaysia.

Tawi Sli.
Sumber: The Borneo Post.

Usaha mewujudkan perpaduan kaum dan 
integrasi nasional merupakan cabaran 
besar yang dihadapi oleh Malaysia. 
	 Penduduk negara kita mempunyai 
pelbagai kaum antaranya termasuklah 
Melayu, Cina, India, Melanau, Iban, 
Bidayuh, Kadazandusun, Murut dan 
Bajau. Dengan penduduk yang pelbagai 
budaya ini, perpaduan sentiasa menjadi 
agenda bagi pengurusan masyarakat dan 
pemerintahan negara ini.
	 Selain itu, jarak antara Semenanjung 
Malaysia dengan Sarawak dan Sabah 
yang jauh menjadi cabaran kepada 
integrasi nasional serta sukar memupuk 
semangat satu negara.

Cabaran Politik di Sarawak

Cabaran Perpaduan Kaum

Negara kita menghadapi pelbagai cabaran dalam usaha mewujudkan keseimbangan 
pembangunan dan ekonomi. Sebagai rakyat Malaysia, perpaduan yang sedia terjalin 
antara kaum dan integrasi nasional di negara ini perlu diperkukuh dan dipertahankan bagi 
mewujudkan suasana negara yang lebih aman.

Krisis perlembagaan berlaku di Sarawak pada bulan Jun 1966, apabila 21 orang 
ahli Council Negri tidak berpuas hati dengan kepimpinan Stephen Kalong Ningkan 

sebagai Ketua Menteri Sarawak. Beliau dipecat oleh Gabenor pada 
bulan Jun 1966. Stephen Kalong Ningkan mencabar tindakan 
ini di Mahkamah Tinggi Sarawak dan memenangi kes ini 
pada bulan September 1966. Beliau kembali menjadi Ketua 
Menteri, namun beliau mendapat undi tidak percaya 
daripada Council Negri. Krisis politik ini menyebabkan 
berlaku ketidakstabilan di Sarawak yang mengancam 
keselamatan dan keamanan. Pada bulan September 1966, 
darurat diisytiharkan di Sarawak. Stephen Kalong Ningkan 

digantikan dengan Tawi Sli.

1.	 Menurut Vernon L. Porritt, nama Operasi 
Hammer diambil bersempena dengan ucapan 
Ketua Polis Malaysia, Sir Claude Fenner, 
We’ll hammer them, let the operation be called 
Operation Hammer. 

2.	 Antara usaha penting menghalang komunis 
termasuklah Rancangan Penempatan Goodsir 
yang dijalankan pada 30 Jun 1965. Nama 
operasi ini diambil bersempena dengan 
nama David Goodsir, Pemangku Komisioner 

	 Polis Sarawak. 
3.	 Menjelang akhir tahun 1965, kerajaan 

membuka kawasan petempatan semula 
penduduk Sarawak di Siburan, Beratok 

	 dan Tapah. 
4.	 Kerajaan juga melancarkan Operasi 

Harapan. Tunku Abdul Rahman Putra al-Haj 
menawarkan pengampunan kepada anggota 
komunis. Walau bagaimanapun, hanya 

	 41 orang yang menyerah diri.

Operasi Hammer Sarawak

Ancaman komunis di Sarawak membangkitkan 
semangat penentangan daripada penduduk 
tempatan. Penentangan berlaku kerana 
komunis membunuh orang awam.  Kerajaan 
menggunakan kaedah sama yang diguna pakai 
dalam Rancangan Briggs untuk dilaksanakan 
di Sarawak. Rancangan berbentuk memenangi 
hati rakyat ini dinamakan Operasi Hammer.

Operasi Ketenteraan
Beberapa operasi ketenteraan 
dijalankan, iaitu Operasi Hammer 
1965 di Bahagian Pertama. Operasi 
oleh RASCOM pula dilaksanakan 
di Bahagian Ketiga. Seterusnya, 
Operasi Sri Aman dilancarkan 
di Bahagian Kedua. Semua operasi 
ini berjaya melemahkan gerakan 
komunis di Sarawak.

B

Peraturan Operasi Hammer.

Operasi Ketenteraan di Bahagian Pertama, Bahagian Kedua dan 
Bahagian Ketiga di Sarawak.
Sumber: Disesuaikan daripada Arkib Negara Malaysia.

Bermula pada bulan Julai 1965, rancangan ini 
dilaksanakan dengan mendirikan petempatan 
baharu untuk seramai lebih kurang 7500 orang. 
Dalam tempoh tiga hari, seramai 1200 keluarga 
yang kebanyakannya berketurunan Hakka diarahkan 
berpindah ke tiga kawasan petempatan baharu 
sepanjang Jalan Kuching-Serian. Petempatan ini 
dikawal sepanjang masa dan dikenakan perintah 
berkurung dalam tempoh 24 jam sehari bagi 
melindungi penduduk daripada ancaman komunis. 

Operasi Hammer menyebabkan gerakan komunis 
di Sarawak mulai goyah. Langkah pembanterasan 
yang berterusan menyebabkan komunis ditangkap. 
Operasi Hammer tamat pada tahun 1970. Operasi 
Jala Raja pula dilancarkan di Nonok (Asajaya) di 
Bahagian Pertama pada awal tahun 1970. 

Pada 13 Oktober 1973, Bong Kee Chok, pemimpin 
komunis menulis surat kepada Datuk Patinggi 
Abdul Rahman Ya’kub, Ketua Menteri Sarawak 
bagi menyatakan hasrat untuk berunding. Selepas 
beberapa hari, seramai lebih kurang 500 anggota 
komunis keluar dari hutan dan menyerah diri. 

INFORMASI

Sri
Aman

SABAH

KALIMANTAN
 (INDONESIA)

Kuching

LAUT 
CHINA 

SELATAN
U

Serian

Samarahan
Sri Aman

Betong

Sarikei

Sibu

Mukah

Kapit

Bintulu

BRUNEI 
Petunjuk

Bahagian Pertama
Bahagian Kedua
Bahagian Ketiga

Kerajaan telah membentuk rancangan 
pembangunan lima tahun bagi memastikan 
usaha pembangunan dan ekonomi nasional 
dapat dilaksanakan di semua negeri. 
Kerajaan Persekutuan meneruskan usaha 
ini dengan melibatkan Sarawak dan 
Sabah dalam Rancangan Pembangunan 
Lima Tahun Malaysia sebaik-baik sahaja 
pembentukan Malaysia.

Rancangan Malaysia Pertama (1966–1970).
Sumber: Arkib Negara Malaysia.

Di bawah rancangan FELDA, 
rumah peneroka turut dibina. 
Tun Abdul Razak Hussein 
(berdiri di kanan) di sebuah 
rumah di Lurah Bilut, Pahang.
Sumber: Arkib Negara Malaysia.

Pengumuman Rancangan Malaysia Pertama oleh Tun Abdul Razak 
Hussein (duduk di tengah) dalam persidangan akhbar di bilik 
Gerakan Pembangunan Negara.
Sumber: Arkib Negara Malaysia.

Mengapakah usaha pembangunan 
negara menjadi agenda utama 
kerajaan pada awal pembentukan 
Malaysia?

 6.4	 Isu Pembangunan dan Ekonomi 

1.	 Bincangkan kesan Peristiwa 13 Mei 
1969 kepada keamanan negara kita. 

2.	 Mengapakah perlu ada persefahaman 
antara kaum? Bentangkan dapatan 
anda di dalam kelas.

Raja-raja Melayu turut memainkan peranan 
dalam usaha memulihkan keadaan negara. 
Semasa berlakunya rusuhan kaum, Sultan Perak, 
Sultan Idris Iskandar Shah II, menasihati rakyat 
agar menjaga keamanan. 
	 Berikutan itu, pemimpin masyarakat dan 
politik negeri Perak menubuhkan Jawatankuasa 
Muhibah. Jawatankuasa ini menulis surat merayu 
penduduk agar bertenang dan membantu negara 
mengekalkan keamanan. 
	 Di negeri-negeri lain pula, raja turut 
meminta rakyat agar bertenang dan mematuhi 
undang-undang.

C. 	Peranan Raja

Keratan akhbar The Straits Times 
menunjukkan seruan Sultan Perak 
dalam isu rusuhan. 
Sumber: Arkib Negara Malaysia.

Rusuhan kaum dapat dihentikan melalui usaha yang dilaksanakan oleh pihak berkuasa 
dan kerjasama yang diberikan oleh rakyat. Keadaan negara mulai kembali normal. Walau 
bagaimanapun, masih banyak usaha yang perlu dilakukan bagi membina perpaduan dan 
keharmonian kaum.

Negara menghadapi pelbagai cabaran selepas pembentukan 
Malaysia. Antara cabaran yang dihadapi termasuklah 
cabaran dari segi pembangunan, sosioekonomi, politik, 
ancaman komunis dan keselamatan. Pelbagai usaha 
diambil bagi mengatasi cabaran berkenaan melalui dasar 
yang disusun oleh kerajaan. Cabaran ini berjaya ditangani 
melalui kesungguhan dan kerjasama yang ditunjukkan 
oleh pemimpin, pihak berkuasa dan masyarakat. Sebagai 
rakyat Malaysia, kita harus bekerjasama bagi mengekalkan 
keamanan yang dikecapi agar dapat hidup dalam suasana 
aman dan makmur.

Petikan Laporan Kertas Putih Tragedi 13 Mei 1969.

Aktiviti 1: Meja Bulat Serentak (Simultaneous Round Table)

Arahan:
1. 	 Murid berada dalam kumpulan. Setiap murid menulis maklum balas pada soalan yang diberikan.
2.	 Kemudian, mereka mengedarkan catatan yang dibuat mengikut pusingan jam supaya setiap ahli 

pasukan dapat menambahkan atau membetulkan apa-apa yang dicatat.
3.	 Wakil kumpulan akan membentangkan jawapan masing-masing.

Pembelajaran Abad Ke-21 

1.	 Berdasarkan petikan teks di atas, jawab soalan yang berikut:
	 (a)	 Apakah usaha yang dilakukan oleh kerajaan bagi meredakan tragedi hubungan kaum?
	 (b)	 Mengapakah kita perlu mengekalkan keharmonian antara kaum?
	 (c)	 Huraikan pengajaran yang boleh dipelajari daripada peristiwa ini.
2.	 Perbincangan dalam kumpulan besar.
	 Dengan bimbingan guru sebagai pemudah cara, kongsikan hasil maklumat perbincangan dengan 

kumpulan lain dalam bentuk perbincangan bebas.

Hentian 1: 	Mengapakah Tunku Abdul Rahman Putra al-Haj menyatakan sedemikian? 
Hentian 2: 	Jelaskan isu yang mendorong pemisahan Singapura daripada Malaysia.
Hentian 3: 	Berdasarkan petikan akhbar di atas, apakah sikap kerajaan Singapura yang mendorong 

pemisahan Singapura daripada Malaysia?
Hentian 4: 	Secara kronologi, huraikan peristiwa pemisahan Singapura daripada Malaysia. 
Hentian 5: 	Pada pendapat anda, mengapakah keharmonian hubungan antara sesebuah negara 

perlu dipelihara?

Kumpulan akan bergerak dari satu hentian ke satu hentian sambil berbincang dan berkongsi maklumat. 

Aktiviti 2: Hentian Bas (Bus Stop)

Arahan: 

1. 	 Sebanyak lima buah hentian bas diwujudkan di dalam kelas. Setiap satu hentian disediakan satu 
soalan oleh guru. 

2. 	 Murid bergerak secara kumpulan dari satu hentian ke hentian lain sambil berbincang soalan 
yang berkenaan.

3. 	 Murid berkongsi pendapat dan mencatatkan maklumat yang diperoleh.

Murid diberi petikan ucapan Tunku Abdul Rahman Putra al-Haj.

Pembelajaran Abad Ke-21 

Menurut Tunku Abdul Rahman Putra al-Haj, pemisahan Singapura 
merupakan perkara yang tidak dapat dielakkan.
... so it does seem completely impossible to arrive at a solution 
whereby we can hope to pull along together and to work together 
in the interest and for the common good of our beloved country. 
Ucapan Tunku Abdul Rahman Putra al-Haj dalam Penyata Perbahasan di 
Dewan Rakyat, 9 Ogos 1965.

1.  	 Usaha yang diambil bagi menyeimbangkan hubungan antara Persekutuan Malaysia dengan 
Singapura termasuklah:
A. 	 memajukan sistem kewangan
B. 	 menyusun semula masyarakat
C. 	 mempelbagaikan kegiatan ekonomi 
D. 	 membuka pejabat pentadbiran kerajaan

2.  	 Apakah langkah yang diambil oleh Malaysia untuk mengatasi masalah Peristiwa 13 Mei?
A. 	 Menghentikan pilihan raya
B. 	 Meminta bantuan Indonesia
C. 	 Membentuk Majlis Gerakan Negara
D.	 Meminta bantuan Pertubuhan Bangsa-Bangsa Bersatu

3.  	 Perjanjian damai telah diadakan antara Parti Komunis Malaya, kerajaan Malaysia dan Thailand, 
iaitu Perjanjian Hat Yai pada 2 Disember 1989. Apakah kesepakatan yang diperoleh melalui 
perjanjian ini?

5. 	 Gambar menunjukkan Ahli Majlis Gerakan Negara.

Pemahaman dan Pemikiran Kritis

 

(a)	 Nyatakan tugas Ahli Majlis Gerakan Negara.
(b)	 Mengapakah usaha memulihkan hubungan antara kaum menjadi agenda penting kerajaan 

ketika itu?

Krisis perlembagaan di Sarawak berlaku pada 16 Jun 1966.

4. 	

(a)	 Jelaskan peristiwa krisis tersebut sehingga darurat terpaksa diisytiharkan di Sarawak pada 
bulan September 1966.

(b)	 Mengapakah kerajaan perlu memelihara kestabilan politik dalam sesebuah negara?

6. 	 Jawab soalan berdasarkan pernyataan yang berikut:

8.	 Jawab soalan di bawah berdasarkan pernyataan yang berikut:

7. 	 Jawab soalan berdasarkan keratan akhbar yang berikut:

(a) 	Huraikan fokus utama Rancangan Malaysia Pertama (1966–1970).
(b) 	Nyatakan objektif Rancangan Malaysia Pertama yang memberikan kesan positif kepada 

Sarawak dan Sabah.

(a)	 Apakah yang anda faham melalui pernyataan di atas?
(b) 	Huraikan punca berlakunya rusuhan kaum pada tahun 1969.
(c) 	Mengapakah persefahaman antara kaum menjadi unsur penting di Malaysia?

Dalam usaha mengatasi isu pembangunan dan ekonomi negara, kerajaan memperkenalkan 
Rancangan Malaysia Pertama.  Antara matlamat rancangan ini termasuklah keharmonian 
kaum, perkembangan ekonomi, pekerjaan dan kepelbagaian ekonomi. 

Majlis Gerakan Negara bertanggungjawab mengawal ketenteraman negara. Dua 
permasalahan utama yang perlu diselesaikan oleh majlis ini ialah masalah perpaduan kaum 
dan ketidakseimbangan ekonomi antara kaum.  

(a)	 Apakah yang dapat anda tafsirkan apabila membaca berita yang dipaparkan dalam keratan 
akhbar ini?

(b) 	Apakah faktor yang menyebabkan rakyat menentang komunis?
(c) 	Sebagai rakyat Malaysia yang patriotik, apakah yang akan anda lakukan sekiranya negara 

kita diserang oleh komunis?

Pemahaman dan Pemikiran Kritis

1.	 Membuat kronologi usaha yang dijalankan untuk mewujudkan 
perpaduan kaum dan integrasi nasional.

2.	 Meneroka bukti sejarah pelaksanaan dasar pendidikan yang 
telah dilaksanakan.

3.	 Membuat interpretasi tentang peranan bahasa Melayu dan Dasar 
Kebudayaan Kebangsaan dalam memperkukuh perpaduan.

4.	 Membuat imaginasi berkaitan dengan kejayaan sukan sebagai 
alat perpaduan.

5.	 Membuat rasionalisasi tentang prinsip Rukun Negara sebagai 
tonggak kesejahteraan negara.

Kemahiran Pemikiran Sejarah

1.	 Kepentingan menjaga perpaduan dan keharmonian.
2.	 Peranan pemimpin dan rakyat dalam memastikan 

kemakmuran negara.
3.	 Kepentingan pendidikan untuk mengukuhkan perpaduan.
4.	 Kepentingan menghayati Rukun Negara.

Elemen Kewarganegaraan dan Nilai Sivik

Rakyat Malaysia terdiri daripada pelbagai kaum.

Inti Pati Pembelajaran
1.	 Perpaduan dan integrasi nasional.
2.	 Dasar Pendidikan Kebangsaan.
3.	 Bahasa Melayu sebagai bahasa ilmu dan bahasa perpaduan.
4.	 Dasar Kebudayaan Kebangsaan.
5.	 Sukan sebagai alat perpaduan.
6.	 Rukun Negara sebagai tonggak kesejahteraan negara.



Pembinaan negara Malaysia berasaskan perpaduan kaum dan integrasi nasional. Elemen ini menjadi 
asas kekuatan negara kita yang terdiri daripada rakyat berbilang kaum. Sejarah hubungan kaum         
di negara kita telah wujud sebelum zaman penjajahan lagi. Hubungan kaum terus diperkukuh selepas 
negara mencapai kemerdekaan dan pembentukan Malaysia. Pelbagai langkah dilakukan oleh kerajaan 
untuk memperkasakan perpaduan kaum dan integrasi nasional dalam membentuk masyarakat yang 
bersatu padu, harmoni dan sejahtera.

Integrasi nasional merupakan satu proses 
dinamik yang merapatkan hubungan 
masyarakat antara negeri dengan 
wilayah bagi membentuk satu bangsa. 
Mereka ini mempunyai identiti sendiri 
berteraskan Perlembagaan Persekutuan dan 
Rukun Negara.

Perpaduan kaum ialah keadaan rakyat 
daripada pelbagai etnik, agama dan wilayah 
hidup dengan aman dalam masyarakat yang 
bersatu. Mereka memberikan komitmen 
yang penuh kepada identiti kebangsaan 
berlandaskan Perlembagaan Persekutuan 
dan Rukun Negara.

Perpaduan 
Kaum

Integrasi 
Nasional

Perpaduan dan integrasi merupakan dua konsep yang saling berkait rapat melalui dua proses yang 
berbeza. Kedua-dua konsep ini berteraskan Perlembagaan Persekutuan dan Prinsip Rukun Negara. 

Mengapakah perkhidmatan Feri 
Malaysia perlu diperkenalkan 
dan diperluas ke seluruh negara?

Bandingkan maksud perpaduan 
kaum dan integrasi nasional.

Maksud Perpaduan dan Integrasi Nasional

Perkhidmatan Feri Malaysia yang dikenali juga sebagai Cruise Muhibah 
telah diperkenalkan pada 31 Ogos 1986 bertujuan mengintegrasikan 
penduduk di Semenanjung Malaysia dengan Sarawak dan Sabah.
Sumber: Portal rasmi Perpustakaan Negara Malaysia.

Membuat 
Rasionalisasi

 7.1   Perpaduan dan Integrasi Nasional 

Perkhidmatan Feri Malaysia 
ditamatkan pada tahun 1989 
disebabkan kebakaran ruang 
enjin dan kos penyenggaraan 
yang tinggi.

Pentadbiran British menyebabkan pemisahan kaum dari segi kegiatan ekonomi dan petempatan. 
Keadaan ini menyukarkan setiap kaum untuk memahami adat resam dan budaya kaum lain. Selepas 
Perang Dunia Kedua, usaha dilakukan oleh para pemimpin pelbagai kaum untuk bekerjasama bagi 
mewujudkan perpaduan. Beberapa faktor sejarah dikenal pasti menjadi punca kepada masalah 
perpaduan. Antaranya termasuklah kesan pentadbiran, kegiatan ekonomi dan petempatan, sistem 
pendidikan serta fahaman politik.

Latar Belakang Hubungan Kaum

Kesan 
Dasar 
British

Kegiatan Ekonomi dan 
Petempatan

British memberikan tumpuan kepada 
perkembangan ekonomi yang berasaskan 
perlombongan bijih timah dan perladangan 
getah. Kegiatan ekonomi yang berbeza 
antara kaum menyebabkan pemisahan 
dari segi petempatan. Rakyat juga 
terpisah dengan petempatan yang wujud 
di kawasan perlombongan, bandar, estet dan 
perkampungan. Keadaan ini menyebabkan 
setiap kaum kurang berinteraksi antara satu 
sama lain dan mewujudkan jurang ekonomi 
yang tidak seimbang.

Fahaman Politik
Fahaman politik berasaskan kaum bermula 
dengan penubuhan parti politik sebelum 
kemerdekaan hingga kini. Polarisasi kaum 
disebabkan perbezaan kegiatan ekonomi 
dan petempatan menyebabkan parti politik 
ini memperjuangkan kepentingan kaum 
masing-masing. Isu yang diperjuangkan 
berkaitan dengan bahasa, budaya, pendidikan 
dan ekonomi. Keadaan ini mempengaruhi 
hubungan antara kaum di negara ini.

Sistem Pendidikan
Dasar pentadbiran British menyebabkan 
munculnya sistem pendidikan vernakular 
Melayu, Cina, India dan Inggeris di negara 
kita. Sekolah vernakular pula berkembang 
mengikut kaum masing-masing. Sistem 
pendidikan vernakular diteruskan selepas 
kemerdekaan pada tahun 1957. Pendidikan 
vernakular mewujudkan perbezaan pemikiran 
dalam kalangan rakyat berbilang kaum.

Pentadbiran
Pentadbiran British bermula pada tahun 1874 
menerusi pengenalan Sistem Residen. Dasar 
British yang mengutamakan sektor ekonomi 
menyebabkan pekerja dibawa masuk dari luar 
untuk bekerja dalam sektor perlombongan, 
perladangan dan perniagaan. Kaum bumiputera 
pula bertumpu di kawasan luar bandar dan 
menjalankan kegiatan ekonomi tradisional.  
Keadaan ini menyebabkan mereka terpisah 
dan berlaku kerenggangan hubungan kaum. 
Kesannya, masalah hubungan kaum berterusan 
sehingga selepas kemerdekaan dan menyebabkan 
peristiwa 13 Mei 1969.

Sukan Malaysia (SUKMA)

Penganjuran Sukan

Sukan Malaysia (SUKMA) diadakan secara dwitahunan pada 
peringkat kebangsaan yang disertai oleh 13 buah negeri dan 
Wilayah Persekutuan. SUKMA bertujuan mengeratkan hubungan 
kaum serta integrasi antara negeri. SUKMA pertama diadakan 
di Kuala Lumpur dari 19 April 1986 hingga 26 April 1986 yang 
disertai oleh 3849 atlet dari 13 buah negeri di Malaysia.

Majlis Sukan Universiti Malaysia (MASUM) bermula pada 
tahun 1974. MASUM ditubuhkan bertujuan mengadakan  
pertandingan sukan dalam kalangan penuntut dan staf 
universiti tempatan bagi memupuk perpaduan dan integrasi 
nasional. MASUM menjadi medan untuk atlet menunjukkan 
kebolehan dalam sukan. Penganjuran MASUM secara 
bergilir-gilir dapat menggalakkan integrasi antara negeri.               Logo MASUM.

Sumber: Kementerian Pengajian 
Tinggi.

       Logo Sukan Malaysia.
Sumber: Kementerian Belia dan Sukan.

Kejayaan Malaysia menganjurkan pelbagai jenis sukan pada peringkat serantau dan antarabangsa 
juga membuktikan sukan dapat menyatukan masyarakat berbilang kaum di negara kita. Komitmen 
pemimpin dan kesungguhan para sukarelawan pelbagai kaum memastikan penganjuran sukan yang 
cemerlang mendapat pengiktirafan banyak pihak. Antara sukan antarabangsa yang berjaya dianjurkan 
oleh Malaysia termasuklah Hoki Piala Dunia, Sukan Komanwel, Piala Thomas, Southeast Asian 
Games atau Sukan SEA, Sukan Permotoran Formula 1 dan sukan berbasikal Le Tour de Langkawi. 

Malaysia menganjurkan Sukan Permotoran Formula 1.
Sumber: https://www.formula1.com/. Dicapai pada 
26 Oktober 2020.

Penganjuran Le Tour de Langkawi setiap tahun 
mampu menarik minat pasukan ternama dunia.
Sumber: https://www.lada.gov.my/. Dicapai pada
26 Oktober 2020.

Majlis Sukan Universiti Malaysia (MASUM)

